
राष्ट्रीय असमर्थता बीमा योजना (नेशनल डिसेबिल्टी इंश्योरेंस स्कीम - NDIS) असमर्थता सहायता प्रदान करने का नया तरीका है ताकि लोग सामान्य जीवन का आनंद ले सकें। NDIS यह मानती है कि सभी की आवश्यकताएं और लक्ष्य अलग होते हैं।

मनोसामाजिक असमर्थता क्या होती है?
मनोसामाजिक असमर्थता शब्द उन असमर्थताओं का वर्णन करने के लिए उपयोग किए जाते हैं जो मानसिक स्वास्थ्य संबंधी समस्याओं से उत्पन्न हो सकती हैं। यद्यपि मानसिक स्वास्थ्य संबंधी समस्या वाला हर व्यक्ति मनोसामाजिक असमर्थता का सामना नहीं करेगा, जो इसका सामना करते हैं वे गंभीर प्रभावों और सामाजिक रूप से प्रतिकूल परिस्थितियों का अनुभव करते हैं। महत्वपूर्ण असमर्थता, जिसके स्थायी रहने की संभावना है, वाले लोग NDIS सहायता के लिए योग्य हो सकते हैं।

रिकवरी (स्वास्थ्य-लाभ) क्या होती है?
जब लोग मानसिक स्वास्थ्य से रिकवरी की बात करते हैं, तो वे सक्रिय रूप से, अपनी मानसिक स्वास्थ्य संबंधी समस्याओं के बावजूद, योगदान देने वाले जीवन का निर्माण करना चाहते हैं।

इसका अर्थ मानसिक रोग के लक्षणों या उसके साथ आने वाली क्षतियों और असमर्थताओं के बिना रहना नहीं होता। उन लोगों के लिए भी और घटनाएं हो सकती हैं जिनकी मानसिक स्वास्थ्य संबंधी समस्याएं दखल देने पर प्रतिक्रियाशील हैं। इसके परिणामस्वरूप क्रियात्मक क्षतियाँ और मनोसामाजिक असमर्थताएं उत्पन्न हो सकती हैं जो प्रासंगिक या स्थायी, कमज़ोरी लाने वाली और दीर्घकालिक हो सकती हैं।

रिकवरी व्यक्तिगत, सामाजिक और भावनात्मक हित की सर्वोत्तम अवस्था को प्राप्त करने से संबंधित है, जैसा कि, मानसिक स्वास्थ्य संबंधी समस्याओं से पीड़ित या उनसे रिकवर कर रहे, हर व्यक्ति द्वारा परिभाषित किया जाता है।
रिकवरी व्यक्तिगत, सामाजिक और भावनात्मक हित की सर्वोत्तम अवस्था को प्राप्त करने से संबंधित है, जैसा कि, मानसिक स्वास्थ्य संबंधी समस्याओं से पीड़ि‍त या उनसे रिकवर कर रहे, हर व्यक्ति द्वारा परिभाषित किया जाता है।

हम यह सुनिश्चित करने के लिए वचनबद्ध हैं कि NDIS के डिज़ाइन और कार्यान्वयन के माध्यम से मनोसामाजिक असमर्थताओं वाले भागीदारों के लिए रिकवरी और आशा को पुन:स्थापित करने के रिकवरी अभ्यास का समर्थन किया जाता है।

महत्वपूर्ण रूप से, हम यह समझते हैं कि आशा और आशावाद रिकवरी के तत्व हैं। NDIS निम्न प्रदान करती है:

भागीदारों के लिए विकल्प और नियंत्रण: रिकवरी की राह का सर्वश्रेष्ठ निर्णय भागीदार द्वारा लिया जाता है। सहायता में आत्म-नियंत्रण के लिए, सहायता का चुनाव करने और सहायता प्रदाता सहित, क्षमता निर्माण शामिल है।
आवश्यकतानुसार समर्थन और वित्तीय सहायता के लिए आजीवन वचनबद्धता: रिकवरी संभव है। यह यात्रा व्यक्तिगत है और आपको सहायता की आवश्यकता होने पर, वह रिकवरी का प्रमुख घटक बन जाती है।
अधिक स्वतंत्रता तथा सामाजिक और आर्थिक भागीदारी: सामाजिक भागीदारी, शिक्षा और रोज़गार के माध्यम से समुदाय के साथ भागीदारी करना प्रतिरोधक्षमता और उद्देश्य के निर्माण में मदद करता है। NDIS उन समर्थनों को वित्तीय सहायता प्रदान करने के लिए वचनबद्ध है जो भागीदारों की स्वतंत्रता तथा सामाजिक और आर्थिक भागीदारी को बढ़ाने में उनकी मदद करते हैं।
साझेदारी दृष्टिकोण के लिए समर्थन: NDIS के अधीन प्रदान की जाने वाली सहायता असमर्थता पर केंद्रित लेकिन रिकवरी उन्मुख है। आवश्यकतानुसार, यह विविध सहायता से जुड़ी होती है।

NDIS मेरी सहायता कैसे करेगी?
NDIS मनोसामाजिक असमर्थता वाले लोगों को सहायता प्रदान करने का एक नया तरीका है और यह उनकी क्रियाशीलता को महत्वपूर्ण रूप से प्रभावित करने की आशा करती है। यह समुदाय में अवसर और समर्थनों के लिए वित्तीय सहायता की निश्चितता प्रदान करेगी, और लोगों को सहायता देने के तरीके के बारे में ज़्यादा विकल्प और नियंत्रण प्रदान करेगी। असमर्थता सहायता के लिए उपलब्ध संपूर्ण राशि 2019 में NDIS के पूरी तरह से लागू होने पर पिछली प्रणाली की तुलना में लगभग दुगुनी होगी।

मुझे क्या अनुकुलनशीलताएँ उपलब्ध है?
NDIS अनुकूलनीय और हर भागीदार की विशिष्ट आवश्यकताओं को पूरा करने के लिए डिज़ाइन की गई है। हम जानते हैं कि तीव्रता में परिवर्तनों (‘घटनाओं’) द्वारा मानसिक स्वास्थ्य संबंधी कठिनाइयाँ उत्पन्न हो सकती हैं। ज़रूरत के मुताबिक सहायता को बढ़ाने और घटाने के लिए अनुकूलनीय बजट प्रदान करके आपकी NDIS योजना इन परिवर्तनों को शामिल करेगी।

हम समझते हैं कि लक्षणों की मौजूदगी या किसी व्यक्ति के लिए संकट होने पर भी रिकवरी संभव है। वैसे, अनुकूलनीय सहायता किसी भागीदार के रिकवरी की प्रक्रिया का महत्वपूर्ण पहलू होती है।

किसी भागीदार की विशिष्ट योजना उसके लक्ष्यों और इसे प्रलेखित करती है कि उन लक्ष्यों को पूरा करने के लिए उसे कितनी वित्तीय सहायता चाहिए। वह सहायता कैसे प्रदान की जाएगी, यह भागीदार और सहायता प्रदाता के बीच तय किया जाता है। इसमें संकट के समय सहायता के अधिक घंटों और हालात सामान्य होने पर कम घंटों का उपयोग करना शामिल हो सकता है।

किसी भागीदार की विशिष्ट योजना उसे उसके स्थानीय समुदाय और अन्य सरकारी प्रणालियों से प्राप्त होने वाली सहायता के साथ उसकी अनौपचारिक सहायता (मित्रों और परिवार की ओर से) को भी शामिल करेगी। उस तरह से, हम यह देखने के लिए आपके और सामुदायिक संगठनों के साथ काम कर सकते हैं कि समय के साथ वे लगातार आपकी आवश्यकताओं को कैसे पूरा करती हैं।

अन्य प्रणालियों के साथ NDIS कैसे काम करती है?
NDIS मौजूदा सरकारी प्रणालियों, जिनमें स्वास्थ्य, शिक्षा, आवास और मानसिक स्वास्थ्य विशिष्ट उपचार सेवाएं शामिल हैं, के साथ काम करने के लिए डिज़ाइन की गई है। मानसिक स्वास्थ्य संबंधी समस्याओं वाले लोगों को अक्सर विभिन्न स्रोतों से सहायता की आवश्यकता होती है जैसे समुदाय, परिवार, मित्र, स्थानीय या निजी मानसिक स्वास्थ्य संबंधी सेवाएं और मुख्यधारा की अन्य प्रणालियाँ। NDIS इन दूसरी सहायता प्रणालियों के साथ मिलकर और इनके साथ साझेदारी में काम करती है और उनकी जगह नहीं लेती।

भागीदारों को नैदानिक हस्तक्षेप या चिकित्सीय उपचार की आवश्यकता होने पर स्वास्थ्य और मानसिक स्वास्थ्य संबंधी प्रणालियाँ उनके साथ काम करेंगी। वे मनोरोग-संबंधी परिस्थितियों और मानसिक रोगों का सामना करती हैं। इनमें शामिल हैं: सभी चिकित्सीय और नैदानिक सेवाएं जैसे सामान्य चिकित्सक, मनोचिकित्सकों या मनोवैज्ञानिकों द्वारा मानसिक स्वास्थ्य संबंधी उपचार, अस्पताल में दाखिल रहने के दौरान देखभाल, आंतरिक-रोगी और आवासीय देखभाल, पुनर्वास, औ‍षधियाँ और फार्मास्युटिकल्स।

स्वास्थ्य प्रणाली भी स्वास्थ्य संबंधी अन्य सेवाओं, जैसे दाँतों की देखभाल, आहार विशेषज्ञ, भौतिक चिकित्सक, प्रशामक देखभाल और नर्सिंग देखभाल के लिए ज़ि‍म्मेदार है। कभी-कभी चिकित्सीय और नैदानिक सेवाओं के लिए वित्तीय सहायता, जैसे जेबखर्च या अंतर भुगतान, प्रदान करने में व्यक्तियों और उनके परिवारों की भूमिका भी होती है। NDIS इन खर्चों को शामिल नहीं करती। यदि आवश्यक हो, तो भागीदारों को सेवा प्रणाली के उचित भागों की आवश्यकता होने पर उन तक पहुँच प्राप्त करने में उनकी मदद करना किसी भागीदार की योजना का हिस्सा हो सकता है।

अधिक जानकारी
NDIS की वेबसाइट पर जाएं या हमें फ़ोन करें:

www.ndis.gov.au

टेलीफ़ोन 1800 800 110* सोमवार से शुक्रवार

सुनने या बोलने की शक्ति गँवा चुके लोगों के लिए

TTY: 1800 555 677

बोलें और सुनें: 1800 555 727

उन लोगों के लिए जिन्हें अंग्रेज़ी में मदद की आवश्यकता है

TIS 131 450

Facebook/NDISAus पर हमसे मिलें

Twitter @NDIS पर हमें फ़ॉलो करें

*फिक्स्ड लाइनों से की जाने वाली 1800 कॉलें नि:शुल्क हैं। मोबाइलों से की जाने वाली कॉलों के लिए शुल्क वसूला जा सकता है।

Contact us accessibility services

Translating and interpreting

For a free-of-charge translator or interpreter phone 131 450

If you have hearing or speech loss

TTY: 1800 555 677
Speak and Listen: 1800 555 727

National relay service

Visit the National Relay Service website or phone 1800 555 727 then ask for 1800 800 110

